
Suġġett: Talba għal investigazzjoni dwar il-konformità mad-Direttiva dwar il-Prodotti tat-Tabakk 
wara l-Filtergate 

Id-Direttiva 2014/40/UE dwar il-manifattura, il-preżentazzjoni u l-bejgħ ta' prodotti tat-tabakk tipprevedi 
fl-Artikoli 3, 4 u 5 tagħha, il-livelli tal-emissjonijiet ta' qatran, nikotina u monossidu tal-karbonju 
awtorizzati fil-prodotti tat-tabakk, il-metodi ta' kejl kif ukoll l-obbligi ta' rappurtar tal-ingredjenti u tal-
emissjonijiet. B'mod iktar preċiż, l-Artikolu 3 tad-Direttiva jistabbilixxi li l-livelli ta' emissjoni tas-sigaretti 
li jitqiegħdu fis-suq jew jiġu manufatturati fl-Istati Membri ma għandhomx ikunu ogħla minn 10 mg ta' 
qatran, 1 mg ta' nikotina u 10 mg ta' monossidu tal-karbonju għal kull sigarett. L-Artikolu 4 tad-Direttiva 
jippreċiża li l-emissjonijiet ta' qatran, nikotina u monossidu tal-karbonju tas-sigarretti għandhom jiġu 
verifikati minn laboratorji li huma approvati u monitorjati mill-awtoritajiet kompetenti tal-Istati Membri. 
Fl-aħħar nett. l-Artikolu 5 jispeċifika li l-Istati Membri għandhom jobbligaw lill-manifatturi u lill-
importaturi tal-prodotti tat-tabakk jibagħtu lill-awtoritajiet kompetenti tagħhom l-informazzjoni b'rabta 
mal-ingredjenti, il-kwantità tagħhom kif ukoll il-livelli ta' emissjonijiet imsemmija fl-Artikolu 3. Dawn l-
obbligi kollha kienu diġà fis-seħħ mill-adozzjoni tad-Direttiva 2001/37/KE. 

B'segwitu għall-ilment li l-Kumitat nazzjonali kontra t-tipjip ressaq għand il-prosekutur tar-Repubblika fi 
Franza kontra s-sussidjarji Franċiżi ta' erba' manifatturi tas-sigaretti (British American Tobacco, Philipp 
Morris, Japan Tobacco u Imperial Brand) għal "tqegħid f'periklu intenzjonali tal-persuna fiżika ta' 
ħaddieħor" abbażi tal-fatt li l-manifatturi tas-sigaretti msemmija, permezz ta' manipulazzjoni tal-filtri, 
allegatament daħħlu fis-suq sigaretti li l-livelli reali tagħhom ta' qatran, nikotina u monossidu tal-
karbonju huma fil-biċċa l-kbira ogħla mill-valuri uffiċjali, il-Kummissjoni tista' tiżgura li d-dispożizzjonijiet 
kollha tad-Direttiva 2014/40/UE u, b'mod partikolari, id-dispożizzjonijiet imsemmija hawn fuq, huma 
implimentati kif xieraq fl-Istati Membri kollha u qed jiġu rispettati mill-manifatturi tas-sigaretti? 

